
2023 азы 7 октябр — кёфты мёйы 7 бон, сабат Аргъ 10 сомы

Парламенты советёй

Афёдзы райдайёнёй
депутаттё сё куыст арёз-
той уыцы хуызы, ёмё мёй
иу хатт се 'мбырд кодтой
республикёйы районтёй
иуы. Уым бынёттон хицауа-
димё иумё архайдтой
фарстатё лыг кёныныл.
Ахём ёмбырдтё ныридё-
гён уыд республикёйы
фондз муниципалон сконды.
Ацы хатт та советы уёнгтё
ацыдысты Дыгуры район-
мё. 
Ёмбырд гом кёнгёйё,

Тускъаты Таймураз цыбы-
рёй ёрдзырдта, районён
цы хъёздыг историон-куль-
турон бынтё ис, уыдоныл,
ивгъуыд ёнусы дыууынём
азты дзы цы экономикон
ивддзинёдтё цыд ёмё
хъёууон хёдзарад куыд
рёзыд, ууыл ёмё фёсидт,
ивгъуыд рёстёджыты ён-
тыстытё ёмё фёлтёрд-
дзинадыл ёнцой кёнгёйё,
размё ногёй разёнгард-
дёрёй цёуынмё, стёй
ёрымысыд, йе ‘нёзёр-
дёхудт фёллой ёмё намы-
сёй Дыгуры районён йё
кад бёрзонд чи систа, уыцы
адёймёгты нёмттё.
Депутаттё байхъуыстой

2022 азмё Республикё Цё-
гат Ирыстон-Аланийы Дыгу-
ры районы муниципалон
сконды социалон-экономи-
кон райрёзты бёрёггё-
нёнты, стёй сём национ
проекттё куыд ёххёстгонд
цыдысты, уый тыххёй райо-
ны сёргълёууёг Цагъаты
Сосланы раныхасмё. 

Районён йё уавёр ны-
выл кёй у, ууыл дзурёг
вёййы, фыццаджыдёр, йё
бюджет. Дыгуры районы
бюджеты ёфтиёгтё 2022
азы рауадысты 596 милуаны
505 мин сомы, кёнё та раз-
вёлгъау амынд нысантён
сё 96,4 проценты. Районы
разамонёджы ныхасмё
гёсгё, фыццаградон
хёрдзтё уыдысты: кусджы-
тён мызд фидын, ахуыргё-
нёндёттён, рёвдауён-
дёттён ёмё адёмён со-
циалон ёххуыс кёнын,
стёй коммуналон хёрдзтё.
Дарддёр Цагъайы-фырт
бёстон ёрныхас кодта, ра-
йоны хъёууон хёдзарады
фарстатыл, стёй сём цы
национ проекттё ёххёст-
гонд цёуынц, уыдоныл, се
'хсён: "Демографи", "Ёнё-
низдзинад хъахъхъёнынад",
"Культурё", "Ахуырад",
"Цёрёнуёттё ёмё горё-
таг фёлдзусад". Куыд загъ-
та, афтёмёй, районы цы
лыггёнинаг фарстатё ис,
уыдонён сё ахсджиагдёр у
цёрджытён куысты бынёт-
тё аразыны хъуыддаг. 
Раныхасы фёдыл фарс-

татё уыд депутаттё Хё-
дарцаты Аслёнбегмё,
Остъаты Георгимё, Чер-
честы Асланмё, Парла-
менты Сёрдары хёдивёг
Дойаты Светланёмё, 
Дыгуры районы чысыл

ёмё рёстёмбис амалхъо-
мады субъекттён паддза-
хадёй цавёр ёххуыс ис,
уый фёдыл уыд йё раныхас

Парламенты промышлен-
носты, транспорты, баст-
дзинад ёмё амалхъомады
комитеты сёрдар Киситы

Муратён. "Ивгъуыд аз де-
путаттё сфидар кодтой чы-
сыл ёмё рёстёмбис амал-
хъомадён ахъазгёнёг рес-
публикон закъонты проект-
тё цалдёр, районён та
2022 азы уыцы нысанён
лёвёрд ёрцыд 185 милуан
сомы", — загъта депутат.
Тускъаты Таймураз бафип-
пайдта, районы кёй ис чы-
сыл ёмё рёстёмбис амал-
хъомадён ёххуысы ёппёт
мадзёлттё дёр. 
Парламенты национ по-

литикёйы ёмё фёсивёды
хъуыддёгты фёдыл коми-
теты сёрдар Джиоты Ге-
орги ныхас кодта, национ
ахастдзинёдтё, фёсивё-
дон политикё, физикон
культурё ёмё спорт райо-
ны куыд рёзынц ёмё цы
уавёры сты, ууыл, стёй
ёнёкоммерцион организа-
цитё ёмё паддзахадон хи-
цауады оргёнты ёмархай-
дыл. "Дыгуры районы цёры
26 адёмыхаттёй фылдёр,
семё месхетинаг туркёгтё
дёр, ёмё се 'ппёт дёр
цёрынц хёларёй ёмё кё-
рёдзийён аргъ кёнгёйё.
Иумё бёрёг кёнынц на-
цион ёмё дины бёрёг-
бёттё, архайынц спорты
национ хуызты ерысты.
Спорты алы хуызты арха-
йынц 5  840 ёрыгон адёй-
маджы, районы цёрджытён
сё бёрцмё гёсгё, уый у
тынг хорз бёрёггёнён", —
загъта Джиойы-фырт. 

(Кёрон 2 фарсыл)

Ацы хатт — Дыгуры районмё
Уыд Республикё Цёгат Ирыстон-Аланийы Пар-

ламенты советы радон ёмбырд. Амыдта йё Парла-
менты Сёрдар ТУСКЪАТЫ Таймураз.

Регионалон фёндаг "Но-
гиры хъёуыл азилын"-ы хи-
ды цёджындзты дон кёй
бахордта ивылдтыты
рёстёг, уымё гёсгё, хиды
хай фехёлд ёмё республи-
кёйы  транспортон баст-
дзинадыл ёвзёрёрдём
фёзынд, ёндёр фёндёг-
тыл ацёуыны хъуыддаг та
фёфылдёр кодта Дзёу-
джыхъёуы фёндагон хызыл
уаргъёвёрд. Хиды  цё-
джындзтё ёмё ма хидёй
цы хёйттё баззад, уыдон
аиуварс кодтой. Йё бынду-
рон рацарёзты хёрдзтё
йын азы кёронмё баны-
майдзысты. Нё бёстёйы
Президент республикёйы
Сёргълёууёджы куырдиат
2024 азы хиды бындурон
рацарёзтён фёрёзтё ра-
дих кёныны тыххёй разыйы
дзуапп радта ёмё бахёс
кодта, ацы фарста алыг кё-
нынмё цы хъёуы, уыцы
мадзёлттё бацёттё кё-
нын. Ныртёккё кусынц, цё-
мёй ацы объект хаст ёр-
цёуа 2023-2027 азты фён-
дагон архайды  фондзазон
пъланмё.

— Мах хорз ёмбарём,

уыцы объектён стыр
нысаниуёг кёй ис рес-
публикёйы цёрджытён,
уый, — загъта Игорь Костю-
ченко.
Дзанайты Барис ёмё ма

Игорь Костюченко фембёл-
ды ныхас кодтой, Ёрхон-
кёйы станицёйы иувёрсты
чи цёудзён, ахём фён-
даджы арёзтады фарс-
тайыл. Фёндаг  Трассё
"Дзёуджыхъёу-Ёрыдон-
Цыкола-Лескен II"-ы уыцы
хайыл ёппёты стырдёр
уаргъ ёвёрд ис. Фёндаг
арёзт куы 'рцёуид, уёд уы-
цы фёндагон уавёр дзёв-
гар фёхуыздёр уаид.

— Трассё  "Дзёуджы-
хъёу -Ёрыдон -Цыкола -
Лескен II" ёфтыд у фён-
дёгты  ёнцойгёнён
хызёгмё. Уырдём ма Ёр-
хонкёйы станицёйы иу-
вёрсты цёуёг фёндаг куы
бафтауём, уёд рабёрёг
уыдзён, дарддёр нё куыд
архайын хъёуы, уый.
Объект саразын ёмбёлы
фёндагон архайды
фондзазон пъланы фёлгё-
ты, — йё ныхас балхынцъ
кодта Игорь Костюченко.

Иу ахсджиаг темё та ма
— фёндаг "Джызёл-Хъёр-
мёдон-Дёргъёвс-Дзуары-
хъёу"-ы бындурон раца-
рёзт. Фёндаджы иу хай
фехёлд, Хъолайы цъити
2002 азы куы ратыдта, уёд.
Фёндаджы 11 километры
уаццаг  цалцёджы фёстё
байгом 2022 азы. Фёндаг,
туристтё тынгдёр кёдём
цёуынц, уыцы  цалдёр ко-
мы бётты, ёмё йын стыр
ахадындзинад ис туризмы
къабазы рёзтён. Бындуро-
нёй хъёуы ма рацаразын
фёндаджы 22 километры.

— Ныртёккё республи-
кёйы царды уагъд цёуынц
къорд стыр объекты —
аразынц, Дзёуджыхъёуы,
Мичурины ёмё Цыколайы
хъёуты  иувёрсты чи цёу-
дзён, ахём фёндёгтё. Ту-
ризмы райрёзт ёмё хъёу-
тём ёнцондёр цёуыны
тыххёй регионы  хёхбёсты
модернизацигонд цёуы
фёндёгты инфраструктурё
— кусынц рекреацион
комплекс "Мамысон"-мё
фёндагыл, Дыгургоммё
фёндаг бындуронёй  цал-
цёггонд фёци, ноджы ма
бирё хидтё ёмё хидты
сёртыл ахизён фёндаджы
уаццёгтё ёрцыдысты цал-
цёггонд. Ёппёт уыцы фар-
статё алыг кёнынмё нын
ёххуыс кёны Федералон
фёндагон агентад. Дард-
дёр нё зёрдё дарём нё
регионы ног объекттё ар-
азыны хъуыддаджы агента-
димё ёмгуыстадыл, — фё-
нысан кодта Дзанайты Ба-
рис.

ГАПБАТЫ Алетё

Ахсджиаг ныхас

Ёмгуыстады фёстиуджытё —
хёрзхъёд фёндёгтё

РЦИ-Аланийы Хицауады Сёрдар ДЗАНАЙТЫ
Барис "Росавтодор"-ы фембёлд Федералон фён-
дагон агентады разамонёджы хёдивёг Игорь
КОСТЮЧЕНКОИМЁ. Ныхас кодтой Мёскуыйы,
Уёрёсейы Президент Владимир ПУТИН нё рес-
публикёйы Сёргълёууёг Сергей МЕНЯЙЛОИ-
МЁ фембёлды  цы фёдзёхстытё скодта, уыдоны
хатдзёгтыл. Цы фарстатыл цыд ныхас нё пад-
дзахады Президентимё, уыдоныл иудадзыг куыст
цёуы хицауады ёххёстгёнёг оргёнты.

ЦЁГАТ ИРЫСТОНЫ АГРОПРОМЫШЛЕННОН КОМПЛЕКСЫ 
ЗЫНАРГЪ КУСДЖЫТЁ ЁМЁ ВЕТЕРАНТЁ!

Нё республикёйы Парламенты депутатты номёй уын зёрдиаг арфё кёнын уё дёс-
ныйады бёрёгбоны фёдыл!
Фёнды мё зёгъын сымахён стыр бузныг, уё ёрвылбоны хъазуатон фёллойы тых-

хёй, уый кёддёриддёр уыдис цавёрфёнды ёхсёнад ёмё дуджы дёр ахсджиаг ёмё
вазыгджын, хъёугё адёмы царды. Сымах дарддёр ёнтыстджынёй хёццё кёнут
хъёууон хёдзарады фёллойгёнджыты раздёры фёлтёрты намысджын традицитё,
хёссут уё ахъаззаг хай нё республикёйы экономикёйы рёзтмё.
Абон Цёгат Ирыстоны агропромышленнон комплекс кадимё ёххёст кёны йё размё

ёвёрд бёрзонд хёстё, цы продукци уадзы, уый ёхсызгонёй агурынц канд нёхи рес-
публикёйы нё, фёлё ёндёр регионты дёр. Адёмон хёдзарады уыцы къабазмё азёй-
азмё дёр хаст цёуынц ног технологитё, нё ахуыргёндты нырыккон инновацион ирта-
сёнтё.
Уырны мё — сё бирё зонындзинёдтё, фёлтёрддзинад феххуыс нё зёхкусджытён,

фермерон хёдзарёдтён, фосдарджытён ёнёкъуыхцыйё кусынён, нё бёстёйы хойра-
джы ёдасдзинады хёстё ёнтыстджынёй царды уадзынён. 
Нё республикёйы дзёвгар ис, фидар удыхъёд кёмён ис, райгуырён зёхх бирё чи

уарзы, иу сёйраг хёсён — Ирыстоны, Уёрёсейы хорзёхён йё хъарутё чи не 'вгъау кё-
ны, ахём адём. Мах дзы стём сёрыстыр!
Ёнёниз ут, зёрдёхъёлдзёг, ног ёнтыстдзинёдтё ма уё къухы бафтёнт!

ТУСКЪАТЫ Таймураз,
Цёгат Ирыстоны Парламенты Сёрдар

Знон "Иры Стыр Ныхас"-ы
координацион советы 9 съезды
агъоммё ацы ёхсёнадон змёлды
сёрдарёй ёмхъёлёсёй ёв-
зёрст ёрцыд УАТАТЫ Махар-
беджы фырт Зелим. 

Ёхсёнадон змёлды уставмё
гёсгё йё кандидатурё сфидар
кёндзысты съезды. Сёрдары
хёстё рёстёгмё ёххёстгёнёг
Еналдыты Хъазыбеджы суёгъд
кодтой уыцы бынатёй, ёндёр
ранмё кусынмё кёй цёуы, уый
тыххёй. Координацион советы

уёнгтё снысан кодтой, ирон адёмы фарёстём съезд кёд
ёмё кём ацёудзён, уый. Ёмбырды архайджытё ма ёр-
кастысты фидёны съездимё баст фарстатём.

МАМИАТЫ Лолитё,
"Иры Стыр Ныхас"-ы пресс-службё

Ёмбырд

"Иры Стыр Ныхас"-ён —— 
ног сёрдар

Арфё
8 октябр — Хъёууон хёдзарады кусёджы бон

Наукёйы Ёппётуёрёсеон фестивал "NAUKA+"ы
Дзёуджыхъёуккаг XI регионалон хай ёртё боны цёу-
дзён нё республикёйы. Йё фёзы ёрбамбырд уыдзысты
наукон организацитё, РЦИ-Аланийы уёлдёр ахуыргё-
нёндёттё, музейты, библиотекёты кусджытё сараз-
дзысты наукон лекторитё, наукон-техникон ёмё иннова-
цион ёнтыстдзинёдты равдыстытё, тематикон экспози-
цитё, интеллектуалон ерыстё, стёй ёндёр наукон рух-
садон мадзёлттё.

Фестивалы нысан у наукёйы зонындзинёдтё парахат
кёнын, скъоладзаутём ёмё студенттём иртасён куыст-
мё цымыдисад равзёрын кёнын, наукё ёмё ёхсёнады
'хсён бастдзинёдтё сфидар кёнын.
Знон, Цёгат Ирыстоны гуманитарон ёмё социалон ир-

тасёнты  институты кадджын уавёры байгом кодтой нау-
кон фестивал ёмё конференци "Парахатгонд наукё". Ар-
хайдтой дзы Дзёуджыхъёуы наукон центр, Уёрёсейы нау-
кёты академийы филиалты — институтты разамонджытё,
министрадты ёмё ведомствёты ми-
нёвёрттё, колледжты ёмё
скъолаты директортё, сту-
денттё, скъоладзаутё
ёмё ахуыргонд фёси-
вёд.
Сабырдзинады прос-

пекты, институты цур
ёрбамбырд бирё
адём. Иууылдёр цы-
мыдисёй кастысты,
скъоладзаутё ёмё
студенттё сё наукон
разамонджыты ёх-
хуысёй цы дзаумёт-
тё сарёзтой, уыдон-
мё. Конструктортё,
робототехникё, кукла-
тё, нывёфтыд дзау-
мёттё, хъёууон хёдза-
рады ёмё царды ёндёр
къабёзты чи бахъёудзён
ёмё удёнцойдзинад чи
хёсдзён, ахёмтё. Наукёйы
нырма сёхи фёлварынц, фёлё
алы фарстайён дёр бёстон дзуапп лёвёрдтой.
Социалон ёмё гуманитарон иртасёнты институты ём-

бырдтё аразён залы та йё куыст райдыдта конференци
"Парахатгонд наукё". Йё архайджытён зёрдиаг арфё ра-
кодтой РЦИ-Аланийы ахуырад ёмё наукёйы министры
хёдивёг Габеты Вадим, Хёххон паддзахадон аграрон
университеты ректор Гогаты Олег.
Фызикон-математикон наукёты доктор Къусраты Ана-

толийы хъуыдымё гёсгё, иу фарста дёр ёнё наукёйы
ёххуысёй лыггонд не 'рцёудзён. — Уадз ёмё ма бирё
азты цёуа ацы фестивал, нё кёстёрты нын разёнгард
кёна наукёйы сгуыхтдзинёдтём. Нё фембёлды сёйраг
нысан дёр у фёсивёды 'хсён наукёйы зонындзинёдтё
парахат кёнын, — загъта Къусрайы-фырт.
Конференцийы архайджытё байхъуыстой цымыдисаг

докладтём математикёйё, историйё, медицинё, биологи
ёмё информацион технологитёй.
Фестивал йё куыст дарддёр кёны.

ГУГКАТЫ Жаннё

Ахуырад

Наукёйы фестивал

Афтё Ёрёфы районы
Быдыры Дёргъёвсы хъёуы
цёрёг Баймётаты Эм-
мёйы куырдиат уыд, Мам-
сыраты Дёбейы номыл уынг
сцалцёг кёнын хъёуы хус-
сайраг кёронёй Цыколайё
Быдыры Дёргъёвсмё цы
фёндаг цёуы, уый онг.
Сергей Меняйло профилон
ведомствёйён бахёс код-
та, цёмёй 2015-2024 азты
паддзахадон программё
"РЦИ-Аланийы регионалон
ёмё бынёттон нысаниуёг
кёмён ис, уыцы фёндёгты
рёзт ёмё рацарёзт"-йы
фёлгёты цалцёггонд ёр-

цёуа Быдыры Дёргъёвсы
хъёуы Мамсыраты Дёбейы
номыл уынг, йё дёргъ у
1,13 км.
Кировы районы Кёрдзы-

ны хъёуы цёрёг Дзуццаты
Фатимё балёвёрдта
куырдиат — баххуыс кёнын
Кёрдзыны хъёуы алы
хёдзармё дёр доны хё-
тёлтё бауадзыны хъуыд-
даджы.
РЦИ-Аланийы Хъёууон

хёдзарады министрад ын
зёрдё бавёрдта, пад-
дзахадон программё
"Хъёууон фёзуётты
комплексон рёзт"-ы фёл-

гёты, донуадзён хётёлтё
Кёрдзыны ивд кёй ёрцё-
удзысты, уымёй.
Кировы районы Елхоты

цёрёг Богъиты Маринё
куырдиат балёвёрдта, Ел-
хоты скъолаты фёсурокты
къордтё куыд саразой, уый
тыххёй. Кировы районы ад-
министраци уый фёдыл
фыстёг арвыста РЦИ-Ала-

нийы ахуырад ёмё нау-
кёйы министр Алыбегты
Эллёмё, цёмёй районы 8
скъолайы байгом кёной
фёсурокты къордтё. Уый
тыххёй хъёуы хъомылгён-
джыты 15 иуёджы ёмё ёх-
цайы фёрёзтё 259 мин со-
мы бёрц.
Республикёйы Сёргъ-

лёууёг Богъиты Мари-
нёйён зёрдё бавёрдта, 1
ноябрёй фёстёмё ахём
къордтё амынд скъолаты
кёй байгом уыдзысты, уый
тыххёй. 

(Кёрон 2 фарсыл)

Хицауадёй

Фембёлд республикёйы
цёрджытимё

РЦИ-Аланийы Сёргълёууёг Сергей МЕНЯЙЛО
фембёлд республикёйы цёрджытимё сёхи
фарстаты фёдыл. Ёдёппётёй республикёйы
Сёргълёууёгмё алыхуызон куырдиёттимё сёхи
ныффыстой 13 адёймаджы. Сё фылдёр курынц
фёндёгтё, кёртытё  кёнё ёндёр фёзуёттём ка-
питалон ёгъдауёй базилын, саразын дзы сывёл-
лёттён хъазён бынёттё. 

Цёгат Ирыстоны раза-
монёг тёфёрфёс ракод-
та хёстёджытён ёмё
сын радта, сё мёлёты
фёстё хъёбатыртён цы
паддзахадон хёрзиуджы-
тё саккаг кодтой, уыдон.

Уёрёсейы Федера-
цийы Президенты Указмё
гёсгё, сёрмагонд ёф-
сёддон операцийы архай-
джытёй хёсты быдыры се
'фсёддон хёс ёххёст-
гёнгёйё, лёгдзинад, ёх-
сар ёмё удуёлдайдзинад
чи равдыста, сё цард
снывонд кёнгёйё, Рай-
гуырён зёхх чи хъахъ-
хъёдта, уыдон хорзёх-
джын ёрцыдысты Хъёба-
тырдзинады орден, Жуко-
вы, Суворовы майдантё,
стёй Сыгъдёг Георгийы

нысан Георгийы дзуары IV
къёпхёнёй.

— Тынг зын у хёрзиу-
джытё фёсмёлёт дёт-
тын. Стыр бузныг уын,
ахём хъёбатыр фырттё
кёй схъомыл кодтат, уый

тыххёй. Сымах сё схъо-
мыл кодтат ёцёг лёгтёй,
ёппёлыны, аккаг сёрён-
гуырдтёй. Уыдон сё цард
радтой, цёмёй махён нё
бон цёрын уа сабыр арвы
бын. Мах сё нё зёрдыл
дардзыстём ёдзух дёр,
— загъта Сергей Меняйло.
Хёрзиуджытё дётгё-

йё, уым уыдис РЦИ-Ала-
нийы ёфсёддон комисса-
ры хёдивёг Абрил Аб-
дуллаев дёр.

РЦИ-Аланийы 
Сёргълёууёджы ёмё

Хицауады пресс-службё

Сёрмагонд ёфсёддон операци

(Райдайён 1 фарсыл)

Уымёй уёлдай, советы
уёнгтё равзёрстой ёмё
ёрныхас кодтой республи-
кёйы социалон-экономикон
ёмё ёхсёнадон-политикон
цардимё баст федералон
ёмё республикон закъонты
проекттыл ёмё Уёрёсейы
Федерацийы иуёй-иу
субъектты закъонёвёрына-
дон хъёппёристыл. Раны-
хасгёнджытё уыдысты Пар-
ламенты профилон комитет-
ты сёрдартё: Хёдарцаты
Аслёнбег, Черчесты Ас-
лан, Киситы Мурат, Еле-
нё Князева, Реуазты Ла-
рисё.
Советы уёнгтё рахастой

"Республикё Цёгат Ирыс-
тон-Аланийы физикон куль-
турё ёмё спорт райрёзын
кёныны тыххёй" парламен-
тон байхъуыстытё саразы-
ны фёдыл уынаффё. Фарс-
тайыл ныхас кодта Джиоты
Георги. 
Ёмбырды кёронбёттё-

ны Парламенты Кады грамо-
тётёй Тускъаты Таймураз
схорзёхджын кодта, бирё
азты дёргъы ёнёзёрдё-
худт фёллой кёнгёйё, ра-
йоны размёцыдмё аккаг
бавёрён чи бахаста, уыцы
кусджыты, се 'хсён — зёх-
кусджытё, экономисттё,
дохтыртё.
Афтё рауад, ёмё уыцы

бон баиу сты советы радон
ёмбырд Дыгуры районы
ёмё Ахуыргёнёджы бон.
Уымё гёсгё Парламенты
Сёрдар бабёрёг кодта го-
рёт Дигорайы Къесаты
Астаны номыл 2-ём астё-
уккаг скъола. Ивгъуыд аз
уый ёрцыд цалцёггонд
скъолаты рацарёзты пад-
дзахадон программёйы ре-
гионалон проекты фёлгё-
ты. Директор Гуёздёрты
Мёдинё радзырдта скъо-
лайы ёнтыстытыл. Куыд за-

гъта, афтёмёй скъолайы
байгом ёмё кусы нымёцон
ёмё гуманитарон къабази-
мё баст "Рёзты тёлмытё",
зёгъгё, ахём центр. Ис
сём ног компьютертё, 3D
принтертё, квадрокоптертё
ёмё ёндёр нырыккон тех-
никё. 2022 аз скъола рай-
ста уёлёмхасён ахуырад
ёххёст кёнынён бардёт-
тёг лицензи, афтёмёй
сём байгом спортивон клуб
ёмё скъоладзауты театр.
"Ахуырадон къабазён кус-
джытё цёттё кёныны"
проекты фёлгёты скъолайы
байгом дыууё профилон къ-
ласы — педагогон ёмё ин-
женерон. Уымёй уёлдай ма
сём ис наукон-ёрдззоны-
нады ёмё гуманитарон къ-
лёстё, стёй ма кадетты къ-
лас дёр. 
Уый фёстё Тускъаты

Таймураз фембёлд районы
ахуырадон къабазы минё-
вёрттимё ёмё йын ахуыр-
гёнджытимё бацайдагъ
зёрдёбын ныхас. Дзырдтой
рёзгё фёлтёры патриотон
бындуртыл хъомыл кёнын,
Райгуырён бёстёмё, йё
историмё уарзондзинад сё
зёрдёты гуырын куыд
ахсджиаг у, уёлдайдёр ны-
ры рёстёг, ууыл. Ёргом
ныхас рауад ахуырадон къа-
базы лыггёнинаг фарстатыл
дёр. Зёгъём, районы ис
ахём скъолатё, ёмё ком-
пьютерон техникё кём нё
фаг кёны. Уымёй ахсджи-
агдёр фарста — хъёуты нё
фаг кёнынц ахуыргёнджы-
тё, уёлдайдёр уырыссаг
ёвзаг ёмё математикёйы
ахуыргёнджытё. Парламен-
ты Сёрдар куыд загъта, аф-
тёмёй ёрыгон ахуыргён-
джытён ныридёгён дёр
арёзт цёуынц, дарддёр та
ноджы фылдёр арёзт цёу-
дзысты цёрыны уавёртё
ёмё социалон зёрдёда-
рёнтё, цёмёй се 'ргом

хъёууон скъолатём разда-
хой, уыцы нысанимё. 
Уый фёстё Тускъаты

Таймуразы къухёй Парла-
менты Кады грамотётё
ёмё Парламенты  Сёрда-
ры Арфёйы фыстёджытё
райстой районы хуыздёр
ахуыргёнджытё, се 'хсён:
Дур-Дуры, Урсдоны, Хъар-
ман-Сындзыхъёуы, Диго-
райы 1-ём, 2-ём астёуккаг
скъолаты ахуыргёнджытё,
стёй Дигорайы            2-
ём астёуккаг скъолайы ди-
ректор Гуёздёрты Мёди-
нё ёмё Николаевскы ста-
ницёйы астёуккаг скъо-
лайы директор Михаил Су-
даков. 
Дыгуры районмё йё

балцы рёстёг Парламенты
Сёрдар бабёрёг кодта
дыууё промышленон куыст-
уаты. Сё иу — хъёууонхё-
дзарадон куыстуат "Ёнус".
Кёнынц дзы фосдарынады
куыст. Фермёйы хицау Гу-
ыбаты Хетёг куыд рад-
зырдта, афтёмёй ныртёк-
кё дарынц стурвосы 800
сёры, уыдонёй 400 сёры
балхёдтой грантты ёххуы-
сёй, 400 та — сёхи ёхца-
тёй ёмё хёстёгдёр рё-
стёг балхёндзысты ноджы-
дёр ма 800. Уый бёрц фос
дарынён холлаг дёр бирё
хъёуы. Уымё гёсгё сын
Дигорайы цы зёххыты 1000
гектары ис, уым байтауынц
нартхор. 1000 гектары та
сын Цёлыччы ис, ёмё уым
та байтауынц мёнёу ёмё
хъёбёрхор. Хёстёгдёр
пълантём гёсгё, райдай-
дзысты дзидзайы куыстгё-
нёг ёххёст цикл ёххёст
кёнын. Фермёйы кусы дёс
адёймаджы, фёлё, пълан-
тё къухы куыд ёфтой, афтё
кусджыты нымёц дёр кён-
дзён фылдёр. 
Иннё куыстуат ёрбынат

кодта Николаевскы стани-
цёйы — балеркёсаджы

куысгёнёг куыстуат "Гол-
ден Фиш". Куыстытё нырма
сты сё тёмёны, райдыдтой
ацы аз январы, фидён аз
та хъуамё кёронмё ахёц-
цё уой, ёмё уёд кёсаг
уёй кёнын райдайдзысты.
Куыстуаты генералон дирек-
тор Бузарты Марат куыд
радзырдта, афтёмёй сём
ис 80 бассейны, ёмё,
пъланмё гёсгё, товарон
зилдух афёдзмё уыдзён
кёсаджы иу мин тоннёйы,
фидёны та ноджы фылдёр
— 1300 тоннёйы бёрц. Уы-
мёй уёлдай, фёнд кёнынц
продукцийы ёххёст цик-
лмё рахизын — райдай
кёсаджы лёппынтё уадзы-
нёй ёмё фёу, уазалгё-
нёнты кёй дарой, ахём
кёсаг уёй кёнынёй. Ацы
ран ныртёккё кусы 100
адёймагмё хёстёг, фидё-
ны та уыдзысты ноджы фыл-
дёр. Инвестициты иумёйаг
бёрц уыдзён 300 милуан
сомы. Ёрмёст, Бузарты
Мараты ныхасмё гёсгё,
къабазы нёй фаг специа-
листтё. Аграрон универси-
тет сё хёстёгдёр рёстёг
цёттё кёнын кёй райдай-
дзён, уымёй зёрдё ба-
вёрдта Тускъаты Таймураз. 
Дыгуры районмё депу-

татты балцён хатдзёгтё
кёнгёйё, Парламенты
Сёрдар куыд загъта, афтё-
мёй сё хёс у, кусгё чи кё-
ны ёмё кусын кёй фёнды,
уыдонён уавёртё аразын
ёмё сын нормативон-бара-
дон ёмё закъондёвёрына-
дон ёххуыс кёнын.

— Хицаудзинад хъуамё
зона, адём куыд ёмё цё-
мёй цёрынц, стёй районы
цёрджыты ёмё амалхъомы
цавёр ёххуыс хъёуы, ёп-
пёт уыдёттё, ёмё нё
куыст дарддёр дёр уыцы
хуызы араздзыстём, —
загъта Тускъаты Таймураз. 

ДЕДЕГКАТЫ Зёлинё

"Конкурсы архайджыты
хъёудзён дзуапп дёттын
10 фарстайён Конститу-
цийы бындурты тыххёй.
Системё фарстытё ёвза-
ры ёнёнхъёлёджы хуы-
зы, алы хатт дёр уыдзысты
ёндёрхуызон. Фарстытё
базонынён лёвёрд цёуы
10 минуты. Уёлахиздзаутё
бёрёггонд цёудзысты,
ёппёт фарстытён дёр
цыбырдёр рёстёгмё чи
растдёр дзуаппытё радта,
уымё гёсгё. Уыдон райс-
дзысты зынаргъ лёвёрт-
тё. Фарстытён дзуапп
раттёг алы архайёг дёр
райсдзён электрон серти-
фикат", — радзырдта "Иу-
гонд Уёрёсе"-йы Центрон
ёххёсткомы разамонёг
Александр Сидякин.
Уыдонёй уёлдай ма

Конституцийы номыл "Иу-
гонд Уёрёсе"-йы хъёп-
пёрисёй регионты ацёу-
дзён 600 мадзалёй фыл-
дёр.

"Уыдон уыдзысты викто-
ринётё, интеллектуалон
хъёзтытё, сывёллётты
нывты конкурстё, темати-
кон экскурситы циклтё,
алыхуызон мадзёлттё

"Иугонд Уёрёсе"-йы ёх-
сёнадон ёххуысы штабы.
Мах ма ноджыдёр нысан
кёнём Конституцийы те-
мёйыл "Ныхас сёйрагдё-
рыл", зёгъгё, ахём цал-
дёргай уроктё хистёр
кълёстён ёмё лекцитё
уёлдёр скъолаты студент-
тён. Уыдоны хуымётёг
ёмё ёмбаргё хуызы ра-
дзурдзыстём Уёрёсейы
Федерацийы Сёйрагдёр
закъоны, йё мидисы
тыххёй. Радзурдзыстём,
Конституци цавёр ахаст-
дзинёдтён дётты уаг, цы
сты конституцион арёзтады
бындуртё, адёймаг ёмё
гражданины бартё куыд
хъахъхъёд цёуынц, цы у
федеративон арёзт", —
бамбарын кодта Александр
Сидякин.
Цёгат Ирыстоны ацёу-

дзён цалдёр мадзалы уы-
цы боны фёдыл.

"Уыдон, фыццаджыдёр,
уыдзысты къласон темати-
кон сахёттё Уёрёсейы
конституцион арёзты бын-
дурты фёдыл, скъолаты та
сё ахуыргёнджытё уы-
дзысты республикёйы алы
ёмвёзады депутаттё. Уы-
цы сахёттё фадат дёт-
дзысты фёсивёды бара-
дон культурё фёуёлдёр
кёнынён", — радзырдта
партийы регионалон ха-
йады нымёрдары хёдивёг
Едзойты Марат.
Онлайн-конкурсы бё-

рёггёнёнтё бахынцдзыс-
ты 30 ноябры хёдразмё.
Уёлахиздзаутё хорзёх-
джын ёрцёудзысты де-
кабры.

САНАТЫ Альбинё

"Иугонд Уёрёсе"-йы конкурс 

Уёрёсейы Федерацийы
Конституцийы 
30 азы кадён

Хёрзиуджытё — 
ёфсёддон

службёгёнджыты бинонтён

Хёххон хъёутём дёр паддзахад йе 'ргром здахын
райдыдта фёстаг рёстёг, ёмё нём цыдёр ныфс
фёзынди, кёд та, кёддёрау, нё комбёсты цард

йё гаччы сбадид, ардыгёй хуыздёр цардагур чи ацыд, уы-
доны иу хай уёддёр раздёхид фёстёмё, фыдёлты уё-
зёгмё, алёмёты рёсугъд ёрдзы хъёбысмё. 
Ахём ныфс нын дётты, асфальт фёндаг нём кёй

схёццё, стёй нын фелсырон-акушерон пункт кёй сарёз-
той, уый дёр.
Нё ныхас та у, ФАП-ы чи кусы ёмё ёвёллайгёйё нё

комы цёрджыты ёнёниздзинады сёргъы чи лёууы, уыцы
адёймаджы тыххёй. Зёды хуызён сылгоймаг Хъозиты
Ларисё райгуырд Лескены хъёуы. 1985 азы медицинон
училищё фёуыны фёстё ацыд Узбекистанмё, ёмё йё
фёллойадон фёндаг райдыдта Каршийы горёты ёфсён-

вёндаджы рынчындоны. Баку-
ыста дзы реанимацийы хай-
ады медицинон хойё 1994 аз-
мё. Астёуккаг Азийы респу-
бликёты дёр змёстытё куы
райдыдтой, уёд дзы цёры-
нён тёссаг уавёртё сёв-
зёрд, ёмё Ларисёйы дёр
бахъуыд Ирыстонмё, йё
райгуырён хъёумё сыз-
дёхын. Ам амбулаторийы
фелсырёй ныллёууыд. 2015
азы йё цёрён бынат Дзёу-
джыхъёумё раивта ёмё
рынчындёттёй иуы тера-
певтон хайады куыста. 
Махмё, Стыр-Дыгурмё,

куыдёй ёрбафтыд, куы ба-
фёрсат, уёд 2021 азы Ёнё-
низдзинад хъахъхъёнынады

министрадимё бадзырд бафыста программё "Земскаг
фелсыр"-ы фёлгёты, ёмё уыйадыл Ларисёйы цард цёх-
гёр аивта. Стыр-Дыгуры администрацимё хауынц цыппар
хъёуы: Къуссу, Одола, Москё ёмё Стыр-Дыгур йёхё-
дёг. Ноджы ма нё администрацийы фёзуатыл къорд ту-
ристон фёлладуадзён базёйы дёр ис. Сёрды Дыгурго-
мы бирё адём вёййы, ёмё, кёй зёгъын ёй хъёуы, ме-
дицинон ёххуыс дёр арёх бахъёуы. Ног ФАП нын сарёз-
той программё "Ёнёниздзинад"-ы фёлгёты, ахём ног
объект фёзынд Дзынагъайы дёр. Уый администрацимё
та ма хауы Ёхсёуы хъёу дёр.
Хъозиты Ларисё кусы дыууё ФАП-ы дёр, йё хёстём

тынг бёрнон цёстёй кёсы. У фёлмёнзёрдё адёймаг,
ёнё худгёйё дзурын дёр нё зоны. Стыр фёлтёрддзи-
над ём ис, ёмё, цы диагноз сёвёры, уый никёд ма фё-
гёды ис. Цыфёнды афон ём бадзур ёххуысагур, ёмё
уайтагъд цёттё вёййы цёуынмё. Иу хорздзинад та ма
уый у, ёмё дыууё медицинон пункты раз дёр ис афтек-
тё, хостё ёлхёнынмё быдыры хъёутём раздёрау цё-
уын нё хъёуы. Тагъд ёххуыс радтынмё дзы ёппёт хъё-
угё хостё дёр ис.
Ларисё йё дзыхы ныхасёй дёр цыма адёймаджы

дзёбёх кёны, бауадзы дзы ныфс, тагъд адзёбёх уыдзы-
нё, зёгъгё, ёмё уый йёхёдёг цёй аргъ у!     ФАП-ы
электрокардиографи скёны, ёппёт процедурётё дёр —
афтё. Куы бахъёуы, уёд районы Центрон рынчындоны
"уынгёг" специалисттёй райсы консультаци. Мах, Стыр-
Дыгуры зылды цёрджытё, тынг разы стём нё дохтырёй.
Хъозиты Ларисё у удыхъёдёй рёсугъд, йё дёсныйад чи
уарзы ёмё йё зёрдёйы хъарм адёмён ёнёвгъауёй чи
дётты, ахём адёймаг. Нёхи амондджын хонём, ахём
специалист нём кёй ёрырвыста Ёнёниздзинад хъахъ-
хъёнынады министрад, уый тыххёй.
Нё уарзон дохтырён нё зёрдё зёгъы, фыццаджыдёр,

фидар ёнёниздзинад, амондёй хайджын уёд, йё зёрды
цы фёндтё ис, уыдон сё къёхтыл ауайёнт!

ТЕМЫРТЫ Зоя, 
Къуссуйы цёрёг

Фыссынц "Рёстдзинад"-мё

Йё зёрдё ис
хёхты

Бёлвырдгонд куыд у,
афтёмёй нёлгоймаг,
раздёр ма нозтджынёй
хёдтулгё кёй скъёрдта,
уый тыххёй администра-
тивон ёгъдауёй ёфхёрд
баййёфта. 23 февралы
2023 азы та ногёй маши-
нё скъёрдта, афтёмёй
йё фёндагон-патрулон
службёйы кусджытё бау-
рёдтой ёмё йё рахизын
кодтой хёдтулгёйё, уы-
мён ёмё бёрёг уыд,
нозтджын кёй у, уый.
Нозтджын у ёви нёу, уый
сбёрёг кёнынмё ацё-
уын нё бакуымдта. 

Тёрхондоны, паддза-
хадон зылынгёнёджы по-
зици бахынцгёйё, аххос-
джынён снысан кодтой
250 сахаты ёхсёнадон
куыстытё, йё машинё
скъёрёджы бартё йын
райсгёйё дыууё азы ём-
гъуыдмё. Уымёй уёлдай
ма прокуратурёйы до-
мёнмё гёсгё закъонха-
лёджы хёдтулгё ист ёр-
цыд паддзахады пайда-
йён.

РЦИ-Аланийы 
Прокуратурёйы
пресс-службё

Барад

Машинё — 
паддзахады пайдайён

Тагъд ёххуысы машинёты парк фёфылдёр аст
хёдтулгёйё. Хёстёгдёр бонты ма сыл
бафтдзён ёртё. 

Ног "В" къласы машинётё байуардзысты, тынг-
дёр хъуаг чи у, уыцы республикёйы медицинон
уагдёттыл. Уый тыххёй фехъусын кодта рес-
публикёйы Ёнёниздзинад хъахъхъёнынады ми-
нистрады пресс-службё.
Уагдоны къухы ёдёппётёй ис санитарон

транспорты 100 иуёджы. Ныртёккё тагъд ёххуы-
сы службёйы автопарк иууылдёр ног хёдтулгё-
тёй ивд ёрцыд.

АГЪНАТЫ Розё

Медицинё

Тагъд ёххуысы службёйён — 
ног хёдтулгётё

Мырыкаты Марат ны-
сангонд ёрцыд  РЦИ-Ала-
нийы экономикон рёзты
министрёй. Указ бафыс-
та РЦИ-Аланийы Сёргъ-
лёууёг Сергей Меняйло.
Мырыкаты Марат раздёр
куыста  Акционерон Ёх-
сёнад "  Регионы рёзты
агентады" генералон ди-
ректорёй.

Нысангонд ёрцыд

Ног министр

Конкурс "Уёрёсейы Конституцийы 30 азы — сбёрёг
кён дё зонындзинёдтё!", ахём конкурс онлайн хуызы
25 ноябры онг цёудзён сайт https:|constitution.er.ru|. Ар-
хайын дзы сё бон у 18 азёй уёлёмё алкёмён дёр.

— Нёхи цёстёй уынём,
гранты фёрёзтё хардзгонд
кёй цёуынц  комкоммё
нысанмё арёзт хъуыддёг-
тён, хъёууон хёдзарады
нын кёй ис ног гёнёнтё
дёр, уымён бёлвырд бё-
рёггёнёнтё.
Абоны онг куыстуаты

бёрны ис 495 гектары
хуымгёнды зёххытё, стур-
вос — 1030 сёры ёмё 1200
фыстё.  Куыстуат рёзы

амалхъомады инвестициты
руаджы. Уымёй уёлдай сын
ёххуыс кёны нё республи-
кёйы Хъёууон хёдзарады
министрад дёр. Куыстуаты
архайдёй нё зёрдё райы,
фосы нымёц фылдёр кё-
ны, рёзынц йё фадёттё
дёр, — загъта РЦИ-Аланийы
Парламенты Сёрдар Тус-
къаты Таймураз.

БЁЗЗАТЫ Алинё

Хъёууон хёдзарад

Куыстуаты ёнтыстдзинёдтё
Дур-Дуры хъёуы хоры культурётё ёмё фосдары-

нады хъёууонхёдзарадон куыстуат райста грант 38
милуан сомы бёрц. Уый тыххёй фехъусын кодтой
Парламенты советы ёмбырды Дыгуры районы.

(Райдайён 1 фарсыл)

Елхоты Нёкуысаты Дагкойы номыл
бирёкъабазджын колледжы ахуырдзау
Дмитрий Лехтеров балёвёрдта
куырдиат, хъёууон хёдзарады кусын
йё зёрды кёмён ис, уыцы фёсивё-
дён баххуыс, ёмё Кировы районы
ахуырдзаутён агро-кълёстё байгом
кёныны тыххёй. Алы скъолаимё дёр
бафысдзысты бадзырдтё. Фыццаг
ахём мадзёлттё ацёудзысты Елхоты
1-ём скъолайы 2023 азы 1 ноябры.
Дзёуджыхъёуы Къостайы проспек-

ты 219-ём хёдзары цёрёг Томайты
Эвё куырдиат балёвёрдта, цёмёй
сё бирёфатерон хёдзары кёрты сы-
вёллёттён хъазён фёз саразой. Уы-
цы хъуыддаг республикёйы Сёргъ-
лёууёг бабар кодта Дзёуджыхъёуы
администрацийы сёрдар Милдзыхты
Вячеславён. Горёты разамонёг

куыд фехъусын кодта, афтёмёй ацы
хёдзары цёрджытё ахём куырдиат
фыццаг хатт нё балёвёрдтой. Уымё
гёсгё, муниципалон программё "Го-
рётаг инвестицион программё"-мё
гёсгё 2024 азы бынёттон бюджеты
хардзёй ацы фарста лыггонд ёрцёу-
дзён.
Рахизфарсы районы Зилгёйы хъё-

уы цёрёг Мысыкаты Жаннё куыр-
диат балёвёрдта, цёмёй сё хъёуы
арёзт ёрцёуа спортивон фёзуат.
Олимпаг чемпион, Сидахъаты Зауыр-
бег цы хъёуёй рацыд, уым фёсивё-
дён ёппындёр ницы фадёттё ис
спорты архайынмё. Рахизфарсы райо-
ны сёргълёууёг Фрайты Сослан
куыд загъта, афтёмёй РЦИ-Аланийы
паддзахадон программё "РЦИ-Ала-
нийы цёрджытён ёппётфадатджын
цёрёнуёттё радтын"-ы фёлгёты
гом арвы бын арёзт ёрцёудзён фут-

бол ёмё баскетболон фёзтё, трена-
жертё кём уыдзён, ахём физкульту-
рон комплекс.
Алагиры районы Уёллаг Фыййагдо-

ны цёрёг Басаты Викторияйы куыр-
диат уыд, сё аллей сцалцёг кёнын
ёмё поселочы астёу фёлладуадзён
тёлм саразын. Алагиры районы раза-
монёг Дзантиаты Ислам куыд фехъ-
усын кодта, уымё гёсгё федералон
проект "Нырыккон горётаг алфамбы-
лайы арёзтад" ёмё национ проект
"Цёрёнуат ёмё горётаг
алфамбылай"-йы фёлгёты 2024 азы
цалцёггонд ёрцёудзён Уёллаг
Фыййагдоны аллей ёмё поселочы
астёу арёзт ёрцёудзён
фёлладуадзён бынат.
Уыцы бон ма, Сергей Меняйломё

куырдиёттё чи балёвёрдта, уыдон
дёр ёххуыс райсдзысты.

ХЪОЙБАЙТЫ Галинё

Ацы хатт — Дыгуры районмё

Беслёны 2004 азы сентя-
бры бёллёхы хъыгдард чи
баййёфта, уыцы адёмён
феххуыс кёныны фёдыл
Дзанайты Барис фембёлд
Уёрёсейы Финансты ми-
нистрады бюджетты 'хсён
ахастдзинёдты департа-
менты директор Ларисё
Ерошкинаимё.
Зындгонд куыд у, афтё-

мёй Сергей Меняйлоимё
сё фембёлды рёстёг Вла-
димир Путин хорзыл баны-
мадта теракты хъыгдард
адёмён ёхцайы фёрёз-
тёй ёххуыс фёфылдёр
кёныны уынаффё. Уый
фёлгёты сын амёй фёс-
тёмё санаторитё ёмё ку-
рортты дзёбёх кёнынён
уагъд цёудзён, раздёрау,
30,4 милуан сомы нё, фё-

лё 57,6 милуаны. Уый фёр-
цы уыцы ёххуысёй пайда
кёнын сё бон бауыдзён
336 бёсты 520 адёймагён.
Уыцы уынаффё кусдзён

2030 азы онг. Раздёр ёй
нысан кодтой 2026 азмё.
Уымёй дарддёр ма ны-

хас цыд, Мёздёджы райо-
ны иуёй-иу хъёуты — Пред-
горныйы, Чысыл  Малго-
бекы, Хъызлар ёмё Сухот-

скы цёрджытёй сё цё-
рёнуёттён зёхх ёрлё-
бырдёй тёссаг кёмён у,
уыдон ёдас бынёттём раи-

вын, ёдёппёт — 140 хё-
дзары.
Рацаразинаг у нё рес-

публикёйы пульмонологийы
ёххуысы центр дёр, уый
Цёгат Ирыстоны ёнёниз-
дзинад хъахъхъёныны хъуыд-
даджы ахсы стыр бынат.
Ныртёккё уыцы куыстытён
кёнынц сё проектон-
хёрдзты документаци. Ба-
фиддзысты сын Уёрёсейы
Хицауады фёстауёрцы
фондёй.

— Уыцы ёппёт фарста-
тён дёр нё республикёйы
ис стыр социалон ахадын-
дзинад. Цёмёй царды ра-
цёуой, уый тыххёй нын
стыр ёххуыс кёны федера-
лон центр, бёлвырддёр та
— ёмгуыстад Уёрёсейы
Финансты министрадимё.
Уымён, ёмё хъуамё бёл-
вырд зонём, уыцы дзёвгар
куыстытён ёхцайы фёрёз-
тё кёцёй исдзыстём, уый,
— бахахх кодта Дзанайты
Барис.

ХЁМЫЦАТЫ Морис

Кусёг балц

Стыр социалон ахадындзинад
Ацы бонты Цёгат Ирыстоны Хицауады Сёрдар

ДЗАНАЙТЫ Барис ис Мёскуыйы. Балцы сёйрагдёр
нысан у, хёрз ёрёджы Сергей МЕНЯЙЛО ёмё Уёрё-
сейы Президент Владимир ПУТИН сё фембёлды
рёстёг кёуыл баныхас кодтой, уыцы фарстатыл бёс-
тёйы хицауады ёххёстгёнёг оргёнтимё бакусын.

Алагиры районы прокуратурё тёрхондоны рахё-
цыд паддзахадон зылынгёнёджы фарс республи-
кёйы цёрёджы ныхмё уголовон хъуыддаджы. Ах-
хосджын ёй кёнынц, раздёр ма административон
ёгъдауёй ёфхёрд уёвгёйё, нозтджынёй машинё
кёй скъёрдта, уый тыххёй. 

РЦИ-Аланийы Сёргълёууёг Сергей МЕНЯЙЛО фем-
бёлд, сёрмагонд ёфсёддон операцийы йё хёстон хёстё
ёххёст кёнгёйё, чи фёмард, уыдоны бинонтимё.

Фембёлд республикёйы цёрджытимё



3№ 186 (25915) 2023 АЗЫ КЁФТЫ МЁЙЫ 7 БОН

“Ёлутон”-ы фарс цёуын райдыдта 1999 азы 19 июны. - 2023. - № 618

Уыцы афонмё хёхбёс-
ты адём хосы куыст фёуд
кодтой, аззади ма-иу
стём рётты ссивинёгтё.
Хорты хуымты дёр уёдмё
аззадаид, кём хъиутё,
кём мёкъуылтё банай
кёнын ёввонгёй. Хорёй,
хосёй Фыдуани йё пырх
калдта. Арвыл мигъы
цъупп нё уыдаид, афтё-
мёй фёзындаид зилгё-
тухгёйё ёмё ёхситтёй
скъёрдта рёгътыл, фёхс-
тыл, кёмттыл. Хосы мё-

къуылыл сабухта, уёд ёй
бындзыггай фёхастаид
фёйнёрдём.
Фыдуанийы номыл нё-

дёр ком дардтой, нёдёр
сёрмагондёй кусарт
ёмё кувинёгтё кодтой.
Бёрёгбётты заман иннё
зёдтимё ардтой афоныл
ёмё зёрдиагёй. Куырд-
той дзы хатыртё, дё фы-
дёхёй нын нё хостё, нё
хортё бахиз, зёгъгё. Бё-
рёгбётты заман йё ном
цы хёдзар, сых, хъёу-

бёстё рох кодта, уыдоныл
хъызыд. Иууыл рёстагёй
уарзта Фыдуани бёстон
куыст. Йё хосы, хоры
куыстёгтё куыдфёндыйё
чи кодта, уыдон дёр йё
фыдёхёй нё ирвёз-
тысты.
Дымгёйы бардуёгтё

куыд ныллёгдёрёй, са-

бырдёрёй, ёхсызгондё-
рёй уыдысты Уахъёз
ёмё Галёгон. Дыууё
хуызы дымгёты бардуёг-
тыл дёр фыдёлтё дзырд-
той райгондёй: зёлгё
Уахъёз, рог Галёгон,
фёлмён Уахъёз, цырд
Галёгон. Фыдуани уыди
фыдёлтён дымгёйы ёр-
тыккаг бардуаг ёмё сын
хаста маст, фыдёх. Хонгё
дёр ёй кодтой тызмёг
номёй — Фыдуаг Уане —
Фыдуани.

Нё бёрёгбёттё 

Фыдуани

Ус ын ёртё ёмысы акодта. Махсымё йын дуры-
ны ныккодта, ёмё Сем рацыди. Комы дымёгмё,
Худисёнмё ныццыди. Йё зонгуытыл ёрбадт ёмё
Хуыцаумё скуывта: "Йё, Хуыцау, ацы мигъ лёппын
мигъ у, йё фёндаг нё ары ёмё йё афёндараст
кён! Мёгуыр кусёг адём сфёлмёцыдысты, ёмё
сын баххуыс кён!"
Ууыл мигъ сыстад ёмё Ёрджынарёджы дёле

фёци. Мигъ ацыди. Сем схёццё и Хъёнийы фёз-
мё. Уым адём амбырд сты ёмё йём дзурынц, дё
ныхас дын нё фёсайдтам, зёгъгё. Сем, дё куывд
цёттё у. Адём куывды куыд бадтысты, афтё хохёр-
дыгёй дыууё халоны ратахти. Ёмё та адём Семмё
дзурынц: "Гъе, гёды Сем, кусгё хорз бакодтай, фё-
лё ма уыдон цы сты, уый базон!" Уый дёр уын, зё-
гъы, зёгъдзынён: "Урс хохёй сырх бёх рахауди.
Йё цыппар къахы дёр урсытё, йё ных — зыгъар,
ёмё халёттё уыцы бёх хёрынмё фётёхынц"
Бадты адём уыцы уысм дыууё лёджы рав-

зёрстой ёмё сын бафёдзёхстой: " Ацёут ёмё
базонут, цымё раст дзуры". Ацыдысты лёгтё ёмё
изёры фёстёмё куы ёрбаздёхтысты, уёд рад-
зырдтой, зёгъгё, ахём бёхы хёргё халётты кёй
баййёфтой.
Сем Бердзыхъатёй уыди, фёлё уыдон уый

фёстё Санатё хонын райдыдтой.

Ацы таурёгъ ныффыста нё республикёйы
зындгонд топограф ЦАГЪАТЫ Анастасия 
1963 азы ёнахуыргонд лёг 90-аздзыд 

ПУХАТЫ Агойы ныхёстёй

Ирон таурёгътё 

Бердзыхъаты 
Сем

Иу заман, зёгъы, мигъ хёхбёсты ныббадти. Ёд-
дёмё цёуён ын нал уыди, ёмё стыхстысты адём.
Уёд Семмё дзырдтой: "О, Сем, дёсны дё куы
хуыдтой! Ацы мигъ арвит, ёмё куыддёр ссёуай,
афтё дын куывд скёндзыстём" Уёдё уё дзыхы
ныхас — не 'вдисён, зёгъгё, Сем йё усмё ба-
дзырдта: "Йа, не 'фсин, ёртё ёмысы мын акён
ёмё мигъ арвитон, адём сфёлмёцыдысты".

Иу ёхсёв та рацы-
дысты сё сменёйё.
Дзуарыхъёумё куы ёр-
хёццё сты, уёд сё зёр-
дё ёрцагуырдта фёт-
къуытё ахёрын. Чъер-
джиаты дыргъдонмё ба-
гёппытё ластой, бёлас-
мё схызтысты. Газакк йё
дзыппытё айдзаг кодта
ёмё фёндагыл араст.
Гёбусгё цалынмё йё

рёттё дзаг кодта, уёд-
мё афёстиат. Иу афон
ёрхызти бёласёй ёмё
фёндагыл рацёуы. Га-
закмё ныхъхъёр кёны,
цы фёдё, зёгъгё. Га-
закк дёр ём ёндёр
хъёлёсёй бадзуры:
"Рауай, мёнё дён!" йё-
хёдёг фёндаггёрон ёр-
бадти. Гёбусгё йё ком-
коммё куы ёрхёццё,
уёд ём Газакк дзуры, йё
ныхасыхъёд аивгёйё:

— Ёрхёццё дё? Ёз
дёумё рагёй куы ён-
хъёлмё кёсын.

— Хуыцауы тыххёй, кё-
дём рафардёг дё, Га-
закк? — дзуры Гёбусгё.

— Чи дын у Газакк, ёз
хёйрёг дён!

— О, схёйрёг мын ис
Газакк.

— Кём дё, уый нё зо-
ныс? Хёныггомы дё, Хё-
ныггомы!
Хёныггомы хёйрё-

джытё рагёй дёр ёмби-
сондён баззадысты комы
мидёг.

— Ёз дёу рагёй куы
агурын, мёнё ма кёс,
мё хид мё дзаумёттёй
ёддёмё куыд рахъардта,
уымё.
Газакк куы рацёйцыди,

уёд Богъаты ёрхы суадо-
нёй йё къухтё схуылыдз
кодта, ёмё йё хуылыдз
къухтёй йё уёлёйы да-
рёс суымёл кодта.

Гёбусгё дарёсыл йё
къух куы 'рсёрфта, уёд
фёкуыддёр ис, ай, ёцё-
гёйдёр, хёйрёг куы у,
зёгъгё.

— Ёз дын куыд зёгъон,
афтё куы нё кёнай, уёд
дё хъуыддаг хорз нё
уыдзёни,— дзуры Газакк,
— цёугё мё разёй.
Иу чысыл куы ауадысты

фёндагыл, уёд ын, къул-

тырдём цы къахвёндаг
цёуы, уымё амоны, уыцы
къахвёндагыл ацу, зёгъ-
гё. Ёмё та Гёбусгё
дёр араст и. Иуцасдёр
ауадысты къулты, стёй та
стыр фёндагмё ёрхыз-
тысты. Афтёмёй, куы
къултыл, куы — фёнда-
гыл, Дёллагхъёумё ёр-
хёццё сты. Хъёуы кёрон
Газакк хъуамё сёхимё
баздёхтаид. Гёбусгё аи-
вёй фёстёмё ракасти
ёмё уыны: "лёг" йё
фёстё цёуы, ёмё уёд
йё зёрдё бынтондёр
нырхёндёг. Иуцасдёр
ма ауади Газакк Гёбус-
гёйы фёстё, стёй ёр-
лёууыди. Гёбусгё дёр
та аивёй фёстёмё ра-
касти, ёмё Газакк йё
фёстё куы нал зынди,
уёд цыппёрвадыгёй сё-
химё лидзгё. Куы ба-
хёццё, уёд йё дарёс
дёр нё раласта, афтё-
мёй йё хуыссёны ныб-
бырыди. Буравойты куыст
та ахём чъизи куыст у
ёмё ма суанг цёсгом
дёр саубыны змёст вёй-
йы.
Райсомёй бинонтё

куы сыстадысты ёмё Гё-
бусгёйы чъизи дзаумёт-
ты хуысгё куы федтой,
уёд ыл амбырд сты. Гё-
бусгё уыцы тарстхуызёй
касти йё хуыссёнёй. Би-
нонтё куы базыдтой,

цъыфёйдзаг дарёсы кёй
хуыссыди, уый, уёд ёй
бафарстой, чъизи дарё-
сы цёмён схуыссыди,
уымёй. Ёмё, дам, мё
Газакк хёйрёджы хуызы
ардём ёрбахёццё код-
та.
Бинонтё кёрёдзимё

бакастысты ёмё загътой,
Газакк та, дам, йё хъа-
зён митём бахёццё
ёмё Гёбусгёйё фёхъа-
зыд. Гёбусгё сём уыцы
тарст хуызёй кёсы. Га-
закмё кёйдёр арвыстой.

Бацыди Газакк ёмё Гё-
бусгёйы уыцы хуызёй
куы федта, уёд худёгёй
бакъёцёл. Бинонтё йыл
сбустё кодтой, уый дё-
уён худёг у, фёлё ма
бакёс уыцы хуыссён-
тём, зёгъгё.
Ацы хабар мын бирё

азты размё радзырдта
Дзывгъисы цёрёг Цоко-
латы Насырбег. Тынг
арёх цыдис редакцимё.
Газет Рёстдзинады иу-
зёрдион хёлар уыд. Аф-
тё-иу дзырдта, ирон га-
зет цы бон нё бакёсон,
уыцы бон, дам, ёз ёгёс-
тыл нымад нал уыдзы-
нён. Насырбег тынг хорз
зыдта фыдёлты рагон ха-
бёрттё ёмё-иу цы нё
цымыдисаг ёмбисонд
радзырдта, ахём нё уыд.
Уымёй уёлдай, йё этно-
граф рахонён дёр уыд,
кёд ём стыр ахуырдзи-
над нё уыд, уёддёр. Ко-
мы алы дур, алы фёзи-
лён ёмё уыгёрдён —
се 'ппёты нёмттё дёр
зыдта йё фондз ёнгуыл-
дзы хуызён. Ирондзинад
йё алы уёнджы, йе сны-
хасы, йёхи дарыны фёт-
кы уыд. Не 'хсён нал ис,
фёлё йё чи зыдта, уы-
донёй нё уыдзысты рох
йё ном дёр ёмё йё
хъёлдзёг хабёрттё
дёр.

Фыдёлты хабёрттё 

Куыдзиаты Газакк ёмё Елхъанаты Гёбусгё иумё
куыстой геологон-сгарён партийы. Бургёнджытё уы-
дысты, быраузилджытё. Куыстой Джимарайы ёфцёгыл.
Фёскуыст сё фёндаг уыдис зёронд Дзуарыхъёуыл.

Гёбусгёйы хёйрёг

Мифологион дзырдуат 

Ирон адёмы фыдёлтё
кёддёр Сау ёмё Азовы
денджызты был цардысты
ёмё сём кёсаджы куыс-
тад стыр бынат ахста. Ден-
джызы был сё горёт Пан-
тикапей дёр абоны ирон
ёвзагыл амоны Панти —
фёндаг, капей — кёф.
Ома, кёфты фёндаг. Кёф

у кёсёгты хуыздёр, ёп-
пёты арёхдёр вёййы ок-
тябры ёмё йё ирёттё
хонынц кёфты мёй. Уёд
йё еугёф фёкалы ёмё-
иу Хъаспы денджызёй
Ирыстонмё цёугёдётты
ратёдзёнтём дёр ба-
хёццё. Цалынмё-иу йё
еугёф акалдта, уёдмё

йё ахсын нё фётчыд.
Фёстёмё здёхгёйё йыл
нё ауёрстой. Ныр кёф
Ирыстонмё Мёздёджы
районёй уёлдёр нал
хёццё кёны — йё фён-
даг ын, цёугёдон Малкё
ёмё Теркыл цы ауёзтытё
сарёзтой, уыдон ёрёх-
гёдтой.

Афтё дёр хонынц
Мигъдауы. Хуыцау Нартыл
куы рахатт, зёдтё ёмё
сыл дауджыты куы сар-
дыдта, уёд ём нё бай-
хъуыстой Уастырджи, Ёф-
сати ёмё мигъы бардуаг.
Нартё зёдтё ёмё дау-

джытимё тохы зын уавёр-
ты куы бахауынц: Хур сё
йё зынг цёстёй куы
сфёлмёцын кёны, уёд
сё Мигъы бардуаг йё
мигътёй бамбёрзы, уа-
рын рауадзы: сё фос куы
фёцагъды вёййынц, уёд

сём Ёфсати ёрыскъёры
йё фос, Уастырджи сын
Сафамё саразын кёны,
авд-авды чи мары, ахём
фёттё, ёмё уыдонёй
Тутыры бирёгъты, зёдты
ёмё дауджыты фёцёгъ-
дынц.

Ирон, Ирыстон алайнаг, Аланийё баивыныл
тынгдёр, хъазуатондёрёй чи дзуры, йёхи чи
хъары, уыдонён сё фылдёр сты, Ирыстоны цёр-
гёйё, иронау иу ныхас зёгъын дёр чи нё зоны,
ахём "ирёттё". Цымё уыдонён та цы уёлдай у,
уыдон нё рагфыдёлтё алантыл, се 'взаг сын кёй
нё зонынц, уымёй гадзрахатёй куы рацыдысты,
семё сё куы ницыуал бётты ёмё сём куы
ницыуал бар дарынц, уёд. 


Ирон адёммё ис ахём куывд: "Хуыцау нё сылгой-

маг ёмё лёппу кувёгёй бахизёд". Уый амоны, ома,
хистёр нёлгоймёгтё нём куыд уа ёмё дзырдхъом-
кувынхъом куыд уой. 
Ныры дуджы уыцы уаг дёр ницёмё дарём: скувы-

ны охыл хъёуа-нё хъёуа нё кувинаг ёртё уёливыхы
сёр сылгоймаджы ёмё скъоладзау лёппуйы дёр ба-
лёууын кёнём. Хынджылёг кёнём нё табуйаг ёртё
кёрдзынёй, не 'гъдауёй, нёхицёй. Ёнёлёг хёдзар-
иу йё бёрёгбоны ёртё хёбизджыны скувын кодта,
ныр дёр скувын кёнынц сыхы дзырддзёугёдёр лёг-
тёй искёмён.


Ёвзёрёй хорз куы дзурай, куы дзы ёппёлай,

уёд ёй зон, хорзёй та ёвзёр кёй дзурыс ёмё
йын йё ныфс кёй сёттыс. 

Цардёй ист хъуыдытё   

Алтъами — персик
Ёхсёлы — можжевельник
Бёрёзе — бузина
Гёдыхъёд — тополь, осина
Къутёрхёрис — ракита
Къуындзих — пень
Къуырынцхы — терновник
Мёнгдидинёг — пустоцвет
Назхих — хвоя
Нёзыйы гуыркъо — сосновая шишка
Рыгуддзёф — опыление
Пухцё — сосновая кора
Сиукъ — отросток
Сабёлут — каштан
Сагъё — цветочная пыль
Соцъи — пихта

Бакёс, базон 

Бёлёсты нёмтты 
ирон-уырыссаг дзырдуат

Кёфты мёй

Мигъы бардуаг

Ёвёрёнтё мыстён дёр би-
рё вёййы, фёлё дзы йёхи
йеддёмё ничи ницы фены.

************
Цъусён сё рёгъау куы фётар-

дёуыди, уёд сё дуёрттё сёх-
гёдтой.

************  
Йёхицён кас кёнын нё зыдта,

кёмёндёр та дзыкка амыдта.

************
Хорз ныхас зёрдёйы уидёгтё

уадзы, ёвзёр та сё къахгё кёны.

************
Амондджын ёфсинён йё

уасёг дёр ёфтауы.

************  
Цы куыдз йё бынаты нё хуысса,

уый бирёгъ хёссы.

************
Искёй ёхсёвёрмё ёнхъёл-

мё чи кёсы, уый ёххормагёй
баззайы.

************  
Уазёг уазёджы нё уарзта, фы-

сым та — сё дыууёйы дёр.

Ёмбисёндтё 

Хистёртё афтё фёзёгъынцХъёды кёрон бурхъулон гёды
ёфсёстёй йёхи аппёрста
егъау кёлдымы рагъыл ёмё

хуры хъарммё рёдзё-мёдзё кёны.
Тигр ёй дардёй бафиппайдта ёмё йём
хъуызгё къахдзёфтёй ёрбацёуы. Уай-
тагъд йё уёлхъус февзёрд. Гёды фе-
хъал, фёлё йё уёдмё тигр ацахста.

— Мё хёлар, цёмён мё хъыгдарыс?
— дзуры йём гёды лёгъз ныхасёй. —
Мах ёрвадёлтё, иу туг, иу стёг стём,
уый дё ферох?

— Ды ёмё ёз ёрвадёлтё! Гёды ны-
хёстё. Махён нё лёппын дёр дёуёй
егъаудёр ёмё тыхджындёр у.

— О, уый афтё у, фёлё ма ёрбакёс
ме 'ддаг бакастмё — ёмхуызёттё не
стём? Уый мах лёгмё цагъайраджы
фыдцардёй бауадыстём, ныггыццылтё
стём, нё хъару басаст. Фёлё уый хыгъд
мыстытыл, уырытыл цуан кёнын, бё-
лёстыл рёвдз сбырын базыдтам. Кёд
дё фёнды, уёд дёу дёр сахуыр кён-
дзынён.

— Цуан кёнын? — былысчъилёй ба-
худт тигр — мыстытыл, уырытыл. Худинаг,

аллайаг. О, фёлё бёлёстыл бырын
ахъуыдыйаг у.

— Ёз дё сахуыр кёндзынён, ёз дё
сахуыр кёндзынён, зёгъгё, нал ёнцайы
гёды, тигры дзёмбытёй фервёзыныл
архайы.

— Хорз,— загъта тигр. — Ама, бакёсон
дём, кёддёра куыд арёхсыс. Суагъта
гёдыйы, кёдём мын аирвёздзён,
зёгъгё.
Гёдыйы дёр ма ёндёр цы хъуыдис —

йёхи уыцы-иу зыввытт фёласта ёмё
рёхснёг бёласы сёр февзёрд. 

— Хорз, федтон дын дё арёхстдзинад.
Ёрхиз ёмё мын ёй бацамон.

— Дёхёдёг ма уал афёлвар, — дзуры
йём гёды.
Тигр бёласыл йё раззаг къёхтё

авёрдта, фёлё уымёй уёлдёр схизын
нё бафёрёзта. Гёдымё ма иу хатт
хёрдмё скаст ёмё, йё рёдыд куы бам-
бёрста, уёд афтё бакодта:

— Раст нё дё, бёласыл мын хёрдмё
бырын кёй нё бацамыдтай, уымёй. Ёз
дын дё ран фенын кодтаин.

Адёмон сфёлдыстад 

Фёскуыст сёрвёты уёлвонг
ран ёнцад-ёнцойё хызт
мадёл бёх. Йё байраг бон-

изёрмё йемё уыд, ёмё йын-иу фа-
дат куы фёци, уёд та-иу ын йёхи йё
фёдджытыл ныццавта. Ныр дёр та
йын ёнцой нё дётты, хизын ёй нё
уадзы. Йё алыварс ратёх-батёх кё-
ны, йё бырынкъёй йын йё фёздон

рёхойы, куы та сёрвёты кёронмё
йё ных саразы. Мады зёрдё йём
ёхсайы, йё хизын фёуадзы ёмё та
йём бауасы.
Куы дзы рафёлмёцыд, уёд

ахъуыды кодта: "Хъаз, хъаз, мёнё
мёнау уёззау куыстыл куы бафтай,
уёд дё "байраджы фыдёбон" рох
дёр ма фёуыдзён".

Байраджы фыдёбон

Тигр ёмё гёды

Сентябры мёй ирон адём бёрёг кодтой Фыдуа-
ни. Айларты Измаил куыд фыста: "Бёрёгбон у
тыхуад, тыхдымгёйы бардуаг. Йёхицён уарзта
лёгъстётё ёмё табутё кёнын. Кёмё фёмёсты,
фёфыдёх уыдаид, ууыл йё пырх калдта, хъызыд
ыл. Йё хъызён, масткалён хаста иунёг афонмё —
фёззёджы райдайёнмё. Йё бон ёййёфта Май-
рёмтёй дыууё къуырийы фёстёдёрмё.

Фарс бацёттё кодта 

САУТЁТЫ Тамилё 

Ахуыргёнёджы уд ёмё зёр-
дё йё ахуырдзауты ёнтыст-
дзинёдтё ёмё царды
амондджын къахдзёфтёй
буц куы уа, уёд уый ууыл
дзурёг у, ёмё йё дёс-
ныйады кёй у зёрдиаг
ёмё зиууон. Хуыцауён
бузныг, ахём фёрнджын,
удыхъёдджын сылгоймёг-
тё кёй ис ирон ёвзаг
ёмё литературёйы ахуыр-

гёнджыты 'хсён. Уыдонёй иу
у Дзёуджыхъёуы Кучиты Юрийы

номыл 27-ём астёуккаг скъолайы ди-
ректоры хёдивёг ахуырадон-хъомыладон куысты, ацы
ахуырадон артдзёсты ирон ёвзаг ёмё литературёйы
ахуыргёнджыты методикон иугонды разамонёг, Колы-
ты Аксойы номыл премийы лауреат Къадзаты Алексийы
чызг Людмилё.
Ёртын азёй фылдёр уый уёздан ёмё бонзонгё

лёггад кёны национ ахуырады рёзтён. Кёстёр фёл-
тёрён амоны царды раст фёндаг. Ис йё дзырды уёз,
йё бакуысты, йё бацамынды — ахадгё бёркад. Абон
кёд ахуыргёнджыты раз бирё хёстё ис, дуг ёмё
фёлтёртё дёр иухуызон не сты, уёддёр нё уарзон
хистёр йё равзёрст дёсныйадыл никуы фёфёсмон
кодта.
Астёуккаг скъолайы мадёлон ёвзаджы ахуыргёнё-

джы куыстёй уёлдай ма йё зонадон ёмё рухстауён
архайдёй зынгё ёвёрён бахаста Цёгат Ирыстоны
Хетёгкаты Къостайы номыл паддзахадон университеты
ирон филологийы факультеты студентты профессион
ёгъдауёй цёттё кёныны уагмё.
Ирон ёвзаг ёмё литературёйы астёуккаг скъо-

лайы ахуыргёнинёгтён амоныны ёмё бирё азты
ахуырады къабазы ёнёзёрдёхудт лёггады тыххёй
Къадзаты Людмилёйён ёрёджы лёвёрд ёрцыд Цё-
гат Ирыстон-Аланийы ахуырады сгуыхт кусёджы кад-
джын ном. Уый фёдыл ын кёнём зёрдиаг арфётё.
Зёрдёрухс ёмё ёнёнизёй йё цард ёмё дёс-
ныйады ёнтыстдзинёдтёй райгонд уёд. Йё ахуыр-
дзауты удты ма, бирё азты фарны мыггёгтё куыд
тауа, уыцы хорзёхтё йын Хуыцау, Мады-Майрём ёмё
зёдтё ма бавгъау кёнёнт!

Дзуаппытё 
30 сентябры
мыхуыргонд
дзырдбыдён
ФЁРСЫРДЁМ: 
1. Ёвёлмас. 5. Ар-

гъуан. 9. Ард. 10. Сене-
гал. 11. Ёмбёрзт. 12.
Дуг. 14. Мёга. 17. Идон.
18. Бёрёчет. 19. Ронг.
22. Зырн. 24. Ёмыр. 25.
Цъуй. 26. Тёрс. 29. Уёрх.
32. Хъёдабё. 33. Хадо.
34. Ссыр. 36. Зёд. 39.
"Ирыстон".        40. Ори-
сабё. 41. Ёхх. 42. Ас-
гёрст. 43. Ёнёфсис.

БЫНЫРДЁМ:
1. Ёфсымёр. 2. Ёрни-

гон. 3. Мугё. 4. Салд. 5.
Адёг. 6. Тобё. 7. Уыры-
дзы. 8. Нитинан. 13.
Узён. 15. Рёмыгъд. 16.
Бецъеби . 20. Одё. 21.
Гёс. 22. Зиу. 23. Рур. 26.
Тахъина. 27. Рудзынг. 28.
...ёддё. 30. Ёмсиахс. 31.
Хёргёфс. 35. Стыр. 36.
Знёт. 37. Дохё. 38. Ли-
рё.

ФЁРСЫРДЁМ: 2. Хъёздыгдзинад. 9. Хъёддаг сырд. 10. Дыргъ. 12. Сёттаг, тёссонд. 13. Уадзыг, зёр-
дёхъарм. 14. Хёдоны хай. 17. Дымгёйы бардуаг ирон адёмон сфёлдыстады. 19. Цёсты хай. 20. Рёвдыд,
талас. 22. Хом хойраг. 24. Хёдзары ёфсин. 26. Фёрёт цыргъ у, ...арх дёр хъёбёр у. (ирон ёмбисонд). 30.
Паддзахад Азийы. 31. Цызё хуыд. 33. Хаст хъуыды. 36. Саби. 37. Фёсвёд. 39. Куырды кусён бынат. 40.
Сылгоймаджы ном Нарты кадджыты. 42. Къёбыс. 45. Хъёды таг. 47. Нёузёхх. 48. Зест. 51. Уазал. 52. Тёхаг
маргъ. 53. Фёлтёхёг маргъ. 54. Къостайы уацмыс.

БЫНЫРДЁМ: 1. Хъёддаг маргъ. 3. Хъёууонхёдзарадон культур. 4. Цармёй бёттён. 5. Скъоладзауты
урокмё хонёг. 6. Хъёу Уёллагкомы. 7. Къёдз, къёлёсы. 8. Цыргъаг. 9. Удёгас, цардёгас. 11. Стыр базар.
15. Дёлджинёг. 16. Сёрибарад. 18. Зёй, лёбырд. 21. Хъуджы лёппын. 23. Хъёддаг судзагхал. 25. Евро-
пёйаг паддзахады сёйраг горёт. 27. Доны астёу зёххы хай. 28. Хъёдын дзёбуг. 29. Рагон мардёвёрён
бынат. 32. Даргъ лёдзёг. 34. Горёт Македонийы. 35. Нымёц. 36. Быркуы, хъуырау, къус. 38. Нарты кадджы-
ты архайёг. 41. Къонайы дур. 43. Дунейы хёйттёй иу. 44. Сайд, цёстфёлдахёг. 45. Къахыдарёс. 46. Хъёу
Хуссар Ирыстоны. 49. Ёврагъ, фёлм. 50. Бецыкк. 51. Холлаг.

Нывгёнёг мидбылты худы

Профцёдисон ор-
ганизациты ахсджиаг
нысантё сты кусджы-
ты аккаг мызд, фёл-
лойы ёдас уавёртё,
социалон ёмгуыста-
ды рёзт ёмё проф-
цёдистём ёппёт
фёллойгёнджытён
ёрбацёуыны фадёт-
тё. Профцёдистё
тох кёнынц фёллой ёмё фёцёрыны ёппынкъаддё-
ры бёрцыты рёзтыл, къабёзтё ёмё регионы ба-
дзырдтё ёппёт куыстдётджыты ‘хсён рапарахат кё-
ныныл, фёллойадон ахастытё ёмё адёмён куысты
бынёттё дёттыны закъон ног редакцийы райсыныл.
Ёппынёдзух кусём сёрмагонд ёфсёддон опера-

цийы архайджыты уёлбартё ёмё зёрдёдарёнтё
коллективон бадзырдтём бахёссыны фарстатыл. Кёд
Уёрёсейы социалон здёхт политикё ёххёстгонд
цёуы, уёддёр аккаг хуызы фёллой кёныны фарста
ахсджиаг у. Граждёнты фылдёр хай кусынц ныллёг
квалификацийы къабазы, сёхи дарынц сё фёллойё.
Социалон ёмгуыстады документты нормётё ёнёф-

сарм куыстдётджытё ивынц декларацитёй. Уёлдай
ёргом аздахын хъёуы экономикёйы паддзахадон
къабазмё, коллективон бадзырдтё домынц фылдёр
цёстёнгас.

Культурёйы кусджыты 
профцёдистё

Акцитё

Аккаг мызды 
тыххёй

Алы аз дёр, 7 октябры, "Аккаг мызды тыххёй"
дунеон архайды бон фёллойгёнджыты бартё
бахъахъхъёныны фёдыл профцёдистё скёнынц
акцитё.

Куыд сбёрёг, афтёмёй зынгсирвёзты аххосёй
хъыгдард ёрцыдысты фатеры цёлгёнён ёмё бал-
къон, сё иумёйаг фёзуат — 15 кв. м.
Зынгсирвёзты бынатмё ёвёстиатёй атындзыдтой

УФ-йы Ёнёнхъёлёджы уавёрты министрады рес-
публикон управленийы зынгхуыссынгёнджытё.
Зынгсирвёзт ёрмынёг кёныныл куыстой сёрма-

гонд службёйы специалисттё дыууё къордёй.
Бахъуыд сё артхуыссынгёнён сёрмагонд цёджындз
"Курс 8".

Фыдбылызы аххосёй иу нёлгоймагён йё къёхтё
басыгъдысты, ёмё йё ёвёстиатёй фёхёццё кодтой
Тагъд ёххуысы клиникон рынчындонмё. Зынгсирвёз-
тёй бахизыны нысанимё фондз адёймаджы та эвакуа-
ци скодтой.
Фыдбылызы цауы фёстиуджытё аиуварс кёнынён

бахъуыд цыппар сёрмагонд машинёйы. Арт ахуыссын
кёныныл та архайдтой фынддёс артхуыссынгёнёджы.

Нё уацхёссёг

Фыдбылызы цау

Зынгсирвёзты 
аххосёй

Нё горёты Мёскуыйы уынджы 45-ём хёдзары
фондзуёладзыгон цёрён арёзтады фыццаг корпу-
сы фатертёй иуы цёлгёнён кёй ссыгъд, уый тых-
хёй хъусынгёнинаг райста УФ-йы Ёнёнхъёлё-
джы уавёрты министрады Цёгат Ирыстоны сёйраг
управленийы сёрмагонд центр.

С
ахълёу ёмё Залийы
стыр уарзондзинад йё
быны скодта сё царды
рагуалдзёг.   Ёнё кё-

рёдзи-иу сыл  сахат  афёдзы
дёргъён ныцци, "мё зёды хай",
"мё урс бёлон", "мё цёстыты
рухс"-ёй уёлдай кёрёдзимё
дзургё дёр ницы кодтой. Фёлё
сыл азтё куыд фылдёр цыд, афтё
се 'нкъарёнтё ёрмынёг сты
ёмё фёстагмё бынтондёр цы-
дёр фесты.  Ахём бон сыл не
скодта, ёмё  ницёуыл-истёуыл
се  'хсён хъаугъа ма рауайа. Зали
хылкъахён кодта — йё лёджы
хъуыддёгтёй йё зёрдёмё ёп-
пындёр ницыуал цыд — нёдёр
йё худын, нёдёр  — йе сулёфт,
нёдёр  — йё бахёрд, бынтон
уёнгёл та йын фестад йё банызт.
Иу цымд хёццё кёны Сахълёу-

мё, зёгъгё, уёд-иу ёй, мёгуы-
рёг, куыйтё дёр нал хордтой.
Иу боны сёр дын лёг куы 'рба-

мёлид — ёхсёвы дзёбёхёй ных-
хуыссыд ёмё, райсомёй  куы нё
зынди, уёд та йём ус балёбурд-
та, цавёр хуыст у, зёгъгё, ёмё
дё балгъитёг ахёммё ёркёсёд!
Гъеуёд рабёрёг Залийы уарзон-
дзинад ирдёй.  Ус йёхиуыл царм,
буар нал ныууагъта, йё хъарджы-
тёй къултё арыдта. Сыхёгтё сын
сё ахастдзинёдтё хорз зыдтой
ёмё дистё кодтой, йёхи цёуыл
ёргёвды, нырмё йыл афтё ёну-
выд куы уыдаид,  уёд ма, чи зоны,
лёг иу рёстёг ахастаид, зёгъгё.
Ныр Залимё фёсмон бёргё
‘рцыд бирё хъуыддёгты тыххёй,
фёлё ма донмё фёрётёй лё-
бур!  "Амарди" ёмё  "акалди"-
йён ницыуал гёнён ис…

Сахълёумё нал хъарынц йё
усы зёрдёхалён ныхёстё, ён-
цад-ёнцойё хуыссы  чырыны. Гъа,
ныр ёй сисой ёмё йё ингёнмё
ныууадзой, зёгъгё, уёд та Зали
йёхимё ёрыхъусын кодта, йё
рохтё тоны йё фёстё, сыхаг ус-
тытё йё тыххёй уромынц:

— Уёуу, мёнё мыл цы саубон
ныккодта! Мёнё мё куыд ныу-
уагъта зыбыты иунёгёй! Ныр ма
ёнё дёу куыд цёрдзынён?!
Ауадзут мё, ёз дёр сау ингёнмё
йемё цёуын!..
Иу уысм куы фёхъус Зали, уёд

ём устытёй чидёр бадзырдта:
— Дё хорзёхёй, Барастыры

бар ёй уадз ныр. Кёд дё уым
уёддёр баулёфид…

ГАПБАТЫ Алетё

Ахудынён

“Ныр ёй Барастыры 
бар уадз…”

Дзырдбыд

Арёзт ёрцыд ацы
рухстауён артдзёсты
ёмё Цёгат Ирыстоны
Фысджыты цёдисы
хъёппёрисёй.
Архайдтой дзы нё рес-

публикёйы сфёлдыста-
дон, зонадон ёмё ахуы-
радон интеллигенцийы
минёвёрттё, студент-
тё, скъоладзаутё ёмё
чиныгкёсджытё.
Зындгонд поэты цард,

сфёлдыстадон архайды
ёмё ирон литературёйы
рёзтён цы хёрзты ба-
цыд, уый тыххёй мидис-
джын ныхас ракодтой
Фысджыты цёдисы сёр-
дары хёдивёг Цомар-

таты Изётбег, Фёси-
вёдон библиотекёйы
директор Царахаты
Ритё ёмё УФ-йы Фыс-

джыты цёдисы уёнг, га-
зет "Рёстдзинад"-ы
сёрмагонд уацхёссёг
Гасанты Валери.
Дзёуджыхъёуы Мёр-

зойты Станиславы номыл
50-ём астёуккаг скъо-
лайы ахуыргёнинёгтё
аив бакастысты Расул
Гамзатовы ёмдзёвгётё
уырыссаг, ирон ёмё
англисаг ёвзёгтыл.
Изёры архайджытё

федтой поэты ёмдзёв-
гётём гёсгё арёзт
зарджыты видеороликтё.
Базонгё сты йё цард

ёмё сфёлдыстадыл
дзурёг чингуытё ёмё
алы азты ист къамты
равдыстимё.

Нё уацхёссёг

Мадзал

Номдзыд поэты кадён
Гёздёнты Гайтойы номыл республикон Фёсивё-

дон библиотекёйы уыд номдзыд поэт Расул Гамза-
товы номарён юбилейон изёр.

—— ИИррооннаауу ччии ннёё ззоонныы,, ууыыццыы ххииццёёууттттыы 
ссёё ккууыыссттёёйй ииссггёё ккёённддззыыссттыы......

Арфё
Къадзаты Алексийы чызг 

Людмилёйён

Ацы арфётё Къадзаты Людмилёйён, 
Цёгат Ирыстоны паддзахадон университеты

ирон филологийы факультеты 2008 азы 
рауагъдонты номёй, кёны ГАСАНТЫ Валери

1979 азы Иугонд Нациты организаци райста фидыды
гёххётт, иу паддзахадён дёр мёйы фёзуат йёхи
бакёнын кёй нёу, уый тыххёй. Фёлё, ацы гёххётты
бын йё къух чи бафыста, уыцы паддзахёдтёй иумё
дёр йёхи космосы программё нёй.

************Алы аз дёр хёдзарон фос, ёмтгёй райсгёйё,
бахёры 600 милуан тоннёйы хор. Уый у ёппёт
хорёрзады 30 проценты.

************
Доны 200 милилитры ис, дун-дунейы цас стъалытё

ис, уый бёрц молекулётё.

************Дун-дунейы галактикёйы ёппёт хуызтё куы
сёмхёццё кёной, уёд дзы рауайдзён морё
хуыз.

************
Иугонд Араббаг Эмиратты цёрджытён сё бон у 167

паддзахадмё бацёуын, ёнё визё саразгёйё. Уый у
рекорд. Дыккаг бынаты ис Герман  — 166 паддзахады.

************1995 азы Джоан Роулинг Гарри Поттеры тыххёй
йё фыццаг роман фыст куы фёци, уёд ёй ар-
выста 12 рауагъдадмё, ёмё йё сё иу дёр нё
райста. Ёрмёст ын дыууё азы фёстё Bloomsbu-
ry йё бартё 4 мин доллёрёй балхёдта.

************
Статистикё куыд зёгъы, афтёмёй, Ног Зеландийё

Европёмё киви ёрбаласыныл цы артаг бахардз кё-
нынц, уый фылдёр ласы кивийы уаргъы уёзёй.

************Фыссёг Барбара Картленд йё цард-цёрёнбон-
ты ныффыста 600 чиныгёй фылдёр. Иу аз ын
бантыст 23 романы ныффыссын, ёмё уый ссис
рекорд.

Бакёс, базон

Цымыдисаг цаутё

